aia

EPCh 1y

FIL-PRIM’AWLA TAL-QORTI CIVILI
IMHALLEF
ONOR. GRAZIO MERCIECA LL.D.

ILLUM, 13 ta’ Gunju 2023

Rikors Nru. 351/2023 GM

Rural Properties Limited
VS

Mary Mifsud, kif ukoll John Paul Mifsud
Digriet moghti bil-miftuh

I1-Qorti,

Rat ir-Rikors Guramentat ta> Rural Properties Limited (C229) li permezz tieghu
wara li ppremettiet illi :

1.  B’kuntratt ricevut min-Nutar Pubbliku Francis Micallef fit-tnax (12) t'April tas-
sena elf disa’ mija sitta u sittin (1966), I-attrici kisbet u xtrat I-ghalga denominata "Ta'
Habel Summar” fil-limiti ta’ Wied il-Ghajn tal-kapacita’ superficjali ta’ sitt itmiem ,
kif ahjar deskritta fil-kuntratt precitat.



2. It-territorju akkwistat mill-attrici kif fuq premess gie magsum f’diversi
porzjonijiet divizi, ossia plots, li gew numerati u gew minn zmien ghal zmien mikrija
lil persuni diversi.

3. Il-plot (Ii minn issa ‘1 quddiem se tissejjah biss bhala "il-Plot™) li hija numerata
tlieta u tletin (33), li llum tinsab zviluppata f’kamra mibnija fuq il-Plot, u formanti
parti mit-territorju fug imsemmi, li llum huwa wkoll maghruf bhala tar-Ramla ta’ San
Tumas, f’Marsascala, inkrew permezz ta' skrittura pivata tat-tnax (12) ta’ Awwissu
tas-sena elfejn u erbatax (2014) lill-konvenuta Mary Mifsud, u dan sabiex jintuzaw
minnha ghall-iskop ta' "beachroom”, filwaqt li gew espressament vijetati uzi ohra
komprizi uzu residenzjali, kummercjali jew agrikolu.

4.  Dinil-kirja giet miftehma ghall-perjodu ta’ hames (5) snin, u kwindi skadiet fit-
tnax (12) t'Awwissu tas-sena elfejn u dsatax (2019).

5. II-konvenuta ma hallsitx aktar kera wara |-iskadenza tal-kirja, u ghalhekk il-
konvenuta ged tokkupa I-Plots minghajr ebda titolu validu fil-ligi.

6. Effettivament illum huwa I-konvenut John Paul Mifsud, iben il-konvenuta, li
ged jokkupa I-Plot, u ghalhekk ukoll ged jigi ¢citat fdin il-kawza.

7. Minkejja li gew debitament interpellatati biex jizgombraw, il-konvenuti bagghu
inadempjenti.

8.  Sa fejn taf I-attrici, I-konvenuti m'ghandhom ebda eccezzjonijiet x'jaghtu fil-
konfont tat-talbiet taghha.

9.  Dr David Grech, debitament awtorizzat jirrapprezenta lill-attrici fi proceduri
gudizzjarji, jiddikjara li jaf bil-fatti fug premessi personalment.

Talbet lil din il-Qorti sabiex:

(i) Tagta' u tiddeciedi din il-kawla bid-dispensa tas-smigh billi jikkonkorru
cirkostanzi  kollha mehtiega mill-artikolu 167 'l quddiem tal-Kodici ta’
Organizzazzjoni u Pro¢edura Civili;

(i)  Tikkundanna u tordna lill-konvenuti sabiex fi zmien qasir u perentorju li jigi
minnha prefiss jizgombraw mill-Plot.

Rat in-nota tal-konvenuti li permezz taghha eccepew illi :

a.  Fl-ewwel lok preliminarjament u proceduralment I-esponenti umilment
jissottomettu li din I-Qorti Onorabbli ma ghandhiex tilga’ t-talba abbazi tal-artikolu
167 tal-Kodici ta' Organizzazjoni u Procedura Civili u dan ghax I-pro¢edura kif



stabbilita mil-ligi ma gietx segwita u dan ghax fl-ewwel lok t-talba ma tagax fil-
parametri tas-sub-artikolu (b) tas-sub-artikolu wiehed li jghid li I-izgumbrament irid
jsir kontra inkwilin ta' raba’ jew bini mentri fil-kaz odjern I-imsemmija ssottomettew
li skont huma I-esponenti ma ghandhomx titolu validu fil-ligi. U din I-ghazla saret ai
termini tal-binarji tal-Kodici u mhux ai termini tal-Kapitolu 69 tal-Ligijiet ta’ Malta
fejn kien jkun iktar konsonanti tenut kont li lokazzjoni hemm u prezenti.

Mhux biss imma I-istess Rikors prezentat ma huwiex indikat kif ghandu jkun bhala
wiehed guramentat imma bhala li huwa "mahluf” mentri ai termini tas-subartikolu
tlieta (3) tal-artikolu 167 dan ghandu jkun kjarament wiehed "guramentat”.
Konsegwentement kien diga’ irritwali mill-bidu nett u ma ghandux jigi permess li
jipprocedi ulterjorment biex tigi ottenuta sentenza. Inoltre I-istess Rikors angas ukoll
ma josserva s-subartikolu (b) tal-artikolu 156 li jitlob li tkun indikata r-raguni sabiex
Jigi prezentat dan ir-rikors guramentat.

L-esponenti jithem li r-regoli tal-procedura geghdin hemm sabiex jigu osservati u li
huma dawk li jiggarantixxu s-sustanza legali. Proprju ghalhekk dawn iridu jinghataw
I-piz taghhom.

b.  Fit-tieni lok I-esponenti minghajr pregudizzju ghas-suespost jissottomettu li
huma ghandhom titolu validu fil-ligi u dan ghax kif I-istess rikorrenti jiddikjaraw li I-
kera dovuta ma thallsitx mhux b'nuqgas taghhom li kienu lesti jkomplu jhallsu imma
"fug ordni tal-attrici stess”. Kif ukoll li dan ilu li sar imma fil-frattemp I-intimati
thallew bil-permess u t-tolleranza tar-rikorrenti biex jibgghu f'din il-kamra tal-injam
kif ilhom ghal numru sew ta' snin gabel.

Dan ifisser li kienet s-socjeta’ attrici li zammithom fil-hlas u mhux irrifjutat. Ghalhekk
ma jsegwix dak li s-socjeta’ attrici ppremettiet u cioe' li "ghalhekk il-konvenuti ged
jokkupaw I-plot 33 minghajr ebda titolu validu fil-ligi." Bir-rispett lejn 1-imsemmija
din d-dikjarazzjoni wahedha hija bizzejjed u ghandha ¢ertament timmerita attenzjoni
u investigazzjoni bis-smigh tat-provi. Ghax meta wiehed iwaqgaf mill-hlas dan minnu
innifsu jfisser li dan jista’ jsir ghax hemm pagament dovut. Li kieku ma kienx hemm
allura bazi u titolu ghall-pagament kieku ma kienx jigi dikjarat dak li nghad.

C. Fit-tietet 1ok I-esponenti ukoll minghajr pregudizziu jissottomettu li hemm
ukoll kontradizzjoni fit-termini ta' dak li nghad fir-rikors promotur. Dan gieghed
jinghad ghax I-imsemmija intimata Mary Grace Mifsud hallset regolarment I-kera kif
jirrizulta fl-anness dokument GHD1. Minn dan jidher ¢ar mill-atti prezentati li hija
kienet rikonoxxuta bhala inkwilina di fatti I-intimat I-iehor huwa binha li ghadu jghix
maghha u konsegwentement ghandu huwa wkoll interess fl-istess billi 1-pozizzjoni
tieghu hija dipendenti fug dan ukoll.

Ikkunsidrat:



Dan hu digriet dwar jekk it-talba ghall-izgumbrament tal-konvenuti ghandhiex
tigi deciza bid-dispensa tas-smigh tal-kawza. Il-konvenuti ghazlu (kif ghandhom
dritt jaghmlu skont Art.170(1)) li jopponu t-talba ghad-dispensa mis-smigh

permezz ta’ nota.

Fl-ordni logiko-guridiku 1-Qorti trid titratta gabel xejn id-difiza 1i 1-Art. 167

jirreferi ghal procedura ta’ “rikors guramentat” u mhux “rikors mahluf” kif 1-
attrici ssemmi l-att promotur u ghalhekk huwa irritwali. Bir-rispett kollu dan
huwa sofizmu mill-agwa, anke ghaliex il-kelma mafhluf hija sinonima ghall-
kelma guramentat; bl-unika differenza li I-ewwel wahda hija kelma semitika u t-
tieni hija rumanza. M’hemm I-ebda ekwivoku ta’ x’tip ta’ proc¢edura fethet I-
attri¢i, anke jekk m’uzatx ad litteram kliem il-legislatur. Difiza formalistika ta’
dan it-tip tassew tappartjeni ghall-infanzja tad-dritt u ¢ertament mhix wahda

prima facie valida.

Raguni ohra 1i jgibu (fil-paragrafu “a” taghha) hi li 1-Art.167(1)(b) “jghid 11 1-
izgumbrament irid isir kontra inkwilin ta’ raba’ jew bini mentri fil-kaz odjern 1-
Imsemmija ssottomettew li skont huma I-esponenti m’ghandhomx titolu validu
skont il-ligi”. It-test tal-Art. 167(1)(b) ma jsemmix li l-izgumbrament irid isir
kontra inkwilin u ghalhekk ma jirrizultax li I-proc¢edura maghrufa fil-prassi tal-
foro bhala tal-giljottina “ma gietx segwita” (fi kliem il-konvenuti) jew ahjar li 1-
procedura li nqeda biha l-attur “mhix regolari jew... ma tghoddx ghall-kaz”
(kliem il-legislatur fl-Art. 170(1)). Ghalhekk din id-difiza hija wkoll prima facie

minghajr bazi.



Langas huwa minnu li hemm ksur tal-Art. 156(b) ghaliex mhix indikata raguni.
Ma hemm l-ebda dubju li r-“raguni tat-talba” tinstab imnizzla ¢ara u tonda fir-

rikors promotur. Fattwalment, din id-difiza hija palezement mhux veritjera.

Imbaghad fl-istess paragrafu “a” l-konvenuti jissoktaw jghidu li “din 1-ghazla
saret ai termini tal-binarji tal-Kodi¢i u mhux ai termini tal-Kapitolu 69... fejn
kien ikun iktar konsonanti tenut li lokazzjoni hemm u prezenti”. Sa certu punt
din il-parti tikkontradixxi l-ewwel parti. B’danakollu, il-konvenut ghandu I-
liberta’ 11 jressaq difizi alternattivi; u/jew sussidjari ghal xulxin; u sahansitra ukoll
kontradittorji ghal xulxin, sakemm ma jibbazax ruhu fuq allegati fatti
kontradittorji — f’liema kaz possibilment ikun gieghed jahlef il-falz. Permezz ta’
din it-tieni parti tal-paragrafu “a”, jidher li l-konvenuti mhumiex qgeghdin
jikkwerelaw tant ir-regolarita’ tal-procedura tal-giljottina izda 1-kompetenza
rationae materiae ta’ din il-Qorti, ghaliex isostnu li tappartjeni ghall-Bord li
Jirregola I-Kera. Kwezit dan li gie ferm dibattut fil-gurisprudenza li mhix dejjem
kienet konkordi. Eccezzjoni li tista’ titqajjem ukoll mill-Qorti ex officio.
Kuntrarjament ghad-difizi precedenti, prima facie din hija e¢cezzjoni li tista’

tingieb kontra t-talba tal-attrici.

Tenut kont tal-premess il-Qorti m’ghandhiex ghalfejn titratta wkoll il-bgija tad-
difiza li tinstab fil-paragrafi (b) u (¢) — dan tal-ahhar ripetut darbtejn — tan-nota

tal-konvenuti.

Billi 1-Qorti hija sodisfatta li I-konvenuti ghandhom ec¢¢ezzjonijiet prima facie

biex jopponu t-talba tordna li I-kawza tigi mismugha u de¢iza fil-kors ordinarju



taghha u qieghdha taghtihom il-permess li jipprezentaw l-e¢cezzjonijiet taghhom

fi zmien ghoxrin jum millum.

Moqri fl-udjenza tallum.

